


Чысты аркуш паперы

На стале, пад рукой.

Дзень за вокнамі шэры,

Адпаведны й настрой.



Лес — зусім не далёка,

Поўны восеньскіх дум.

Дзесь стракоча сарока,

Разганяе мой сум.



Двор за шыбамі мілы.

Прыстарэлы мой сад,

Плот шчарбаты пахілы,

Ліпаў згорбленых рад.



За імгненнем імгненне,

Час улегцы бяжыць.

Не прыходзіць натхненне —

Чысты аркуш ляжыць.



Не, не ўбачу й здалёку

Рыфмаў творчых палёт.

Напішу пра сароку

І пра сад, і пра плот.




